
بژار دیلان وەك دابەش������كاری مۆس������یقا و ماس������ترینگ یەكێكە لە هونەرمەندە بە تواناكانی كوردستان، ئەو لە 
س������اڵانی نەوەدەكانەوە رووی لە هەندەران كرد، بەڵام لەوێش بەردەوام بوو و كاری بۆ چەندین هونەرمەندی 

كورد و بیانی كرد، دوای ئەوەی هەس������تی كرد كە پێویس������تە ئەو شارەزاییەی كە لە 
دەرەوەی كوردس������تان لە ئەنجامی كاری بەردەوام پەیدای كردووە، بگوازێتەوە 

بۆ كوردس������تان بۆ ئەوەی هونەرمەندانی كورد لە نزیكەوە س������وودی لێ 
وەربگرن، بۆیە س������تۆدیۆیەكی لە شاری هەولێر دانا، لە هەمان كاتتدا 
بەردەوام لە كەناڵ 4 بەش������داری لە بەرنامەكاندا دەكات، بژار دیلان 

دەڵێت، لەشاری دهۆك لەدایك بوویمە، دایكم خەڵكی سلێمانییەو 
باوكیش������م بادینیە، بەڵام هەركە چاوم بەدنیا هەڵێناوە لە شاری 
هەولێر ژیاوم بۆیە هەست دەكەم زیاتر هەولێریم، چونكە هەر لێرە 
گەورە بویمە، بەڵام هونەرەكەم لەلایەن دایكمەوە هاتووە زیاتر ئەو 

حەزی لە هونەر بوو، خوێندنی س������ەرەتایی و دواناوەندیم لەهەولێر 
تەواو كرد. زانكۆم لە بەغدا تەواوكرد لەس������اڵانی نەوەدەكان چوومە 
دەرەوەی وڵات. لە دەرفەتێكدا بەمشێوەیە هونەرمەند بژار دیلانمان 

هێنایە ئاخافتن.

دیمانە: رۆشنە 

بژار دیلان: 
لەدایكێكی سلێمانی و باوكێكی بادینیم 

و لە هەولێر گەورە بووم

* سەرەتا چۆن دنیای 
هونەریت هەڵبژارد؟

- ب������رام میوزی������ك ژەن بوو 
منداڵان������ی  لەتیپ������ی  دوات������ر 
ئینجا  پێك������رد.  دەس������تم  هەولێرەوە 
چوومە تیپە رۆژئاواییەكانەوە وتاكو ئێستا 
هەربەردەوامم، كە لە كوردس������تان بووم حەزم لێبوو 
كارێك������ی وابكەم، بەڵام لایەنی ماددی رێگر بوو 
لەبەردەم گەیش������تن بەم حەزە. سەرەڕای ئەمەش 
هەس������تم كرد كە پێویستە س������تۆدیۆیەكم هەبێت، 
ل������ەلای ئەوروپیەكانەوە دەكرا  چونكە كارەكانمان 
ئەوان لە مەبەس������تی ئێمە نەدەگەیش������تن بۆ كار 
ك������ردن دوات������ر هاوڕێكانم هانی������ان دام بۆ ئەوەی 
س������تۆدیۆیەك دانێم. ژمارەیەكی زۆر بەرهەممان 
ئەنجامدا ئەو ماوەیەش وابوو لەوێ كارمان دەكرد 

و لەبەرهەمەكان خەرجمان دەكردەوە.
بەم جۆرە تاساڵی 2009 نزیكەی 140 بەرهەممان 
بە ئەنجام گەیاند لەوانە 86 كوردی بوو، ئەركی 

زۆربەی ئەم بەرهەمانەش لەسەر خۆمان بوو.
لەب������ەر ئ������ەوەی ل������ە ئەوروپ������ا ب������ووم جگە لە 
هونەرمەندانی كورد كارم بۆهونەرمەندی بیانیش 
ك������ردووە بۆ نموونە لەگەڵ گۆرانیبێژی یۆنانی و 
توركی زۆر كارم كردووە هەروەها لە مۆس������یقای 
پۆپ و ئێران������ی و هیندیش كارم كردووە. لەگەڵ 
لەگەڵ  بۆنموونە  برادەرایەت������ی  وەك  كوردەكانیش 
خوالێخۆش������بوو ئەردەڵان و زەكەریاو ناسر رەزازی 
و لەی���ل��ا فەریقی، بەڵام زیاتر ب������ۆ زەكەریاو رۆژ 
و خوالێخۆش������بوو ئەردەڵان و نەریمان دابەشكردنی 

مۆسیقام ئەنجامداوە.
* ئەی لە بواری ئاواز دانان كارت كردووە؟

- وەك ئاواز كەم كارم كردووە، بەڵام وەك دابەشكردنی 
میوزی������ك كارم زۆر ك������ردووە. زۆر گۆرانی هەیە 
نەبۆتە بەره������ەم یان ه������ەر بڵاونەكراوەتەوە كاری 
من بووە. من س������تۆدیۆم هەبوو گۆرانیبێژ دەهات 
لەوانەیە دەنگیش������ی ناخۆش ب������ا، بەڵام من كارم 
بۆدەكرد، چونكە ئەو كات لەس������ەر ئەم ستۆدیۆیە 

دەژیام.
ئێس������تاش پێوەندیم لەگەڵ هەم������وو هونەرمەندان 
بەردەام������ە ب������ۆ نموون������ە رۆژكەریم ل������ەو كاتەی 
گەڕاوەتەوە كوردس������تان هەر دێت������ە لام بۆ كاری 
هونەری لەبەرهەمی ئەم ج������ارەی پێنج گۆرانی 
هی منە، دانیال و بڵند عەبدوڵڵا و چنار ئێستاش 

هەر دێنە لام.
هەرچەندە ئێس������تا زۆر لە كارەكان لە كوردس������تان 
ئەنج������ام دەدرێن، بەڵام هەس������ت دەكرێ كە جۆرە 
نارێكییەكی پێوە دیارە و نەیانتوانیوە وەك پێویست 

كارەكان بە جوانی ئەنجام بدەن.
* رات چۆنە بەرەوشی ئێستای هونەری؟ 

-هەموو كەس������ێك ئازادە چی دەكا یان چی ناكا، 
بەڵام لێرەدا رەخنەكە لەمیدیای كوردیە كە هەموو 
شتێك بڵاو دەكاتەوە، ئەمەیە كێشەكە دواتر ناتوانی 
دەمی خەڵك بگری بڵێی نابێ گۆرانی بڵێی. من 
لە داهێنانی تازەدا لەگەڵ تێكەڵ كردندام، چونكە 
ئێم������ە لەرووی ریتم و ئاوازەوە هەژارین بۆیە دەبێ 
دەوڵەمەندی بكەی������ن بەڵام لەگەڵ كۆپیكردن نیم 
واتا تەرجومە بێت گۆرانیەكی ئینگلیزی بكەیتەوە 
كوردی. ئەگەر سەیری بەرهەمەكانی من بكەی 
زۆر موس������یقای رۆژئاوایی تێكەڵ دەكەم. بەڵام 
ئەمەش ش������تیكی كاتییە بەڕای من. ئێمە ئێستا 
ئیقاع������ی هەڵپەڕكێم������ان هەیە، بەڵام س������وودمان 
لێوەرنەگرت������وە. ب������ەڵام ناوبان������گ و تاموچێژی 
ئیقاعی ش������ایی كوردیمان زڕان������دووە. زۆر كەس 
رەخنەی ئەوەم لێدەگرێت كە بۆچی گۆرانیەكانت 
هەڵپەڕكێ������ن، ب������ەڵام ئەمە كولت������ووری ئێمەیە و 
ش������انازی پێوە دەكەم س������ەردەمێك گۆرانییەكانی 
تیپی مۆسیقای س������لێمانی و هەولێر زۆر بەتام و 

رەسەن بوون، بەڵام ئێستا وانییە.
ئەو گۆرانیانەی كە لە ئاهەنگ و بووك گواستنەوە 
دەوترێ ئێستا كراوەتە كولتووری میللەتی كوردی 

و بە كولتووری كوردی ناوی دەبەن.
*سەبارەت بە بارودۆخی خۆت چی دەڵێی؟

-بەداخ������ەوە حكوم������ەت نەیتوانی س������وود لەمن 
وەربگرێت نازانم بۆچی لەوانەش������ە نەزانن كە من 
لێرەم ئەم كارە دەكەم ئێستا لە گەڕەكی بەختیاری 
ش������اری هەولێر س������تۆدیۆم داناوە، هەروەها ئێستا 
لەبەشی وەرگێڕان كار دەكەم بۆ زنجیرەكان، پێشتر 
تەنیا ب������ۆ گۆرانیبێژ كارم دەك������رد گۆرانیبێژیش 
بەراس������تی هەژارە و توانای ئ������ەوەی نییە هەموو 

ساڵێك بەرهەمێك بكات.
*بۆچی ئێستا لەزەكەریا دابڕاوی؟

- زەكەریا زیاتر كار لە توركیا دەكات ئەو ئێس������تا 
س������تایلێكی تایبەتی خ������ۆی وەرگرت������ووە دەبێت 
بەردەوام بێت لەس������ەر ئەم س������تایلەی، چونكە بەم 
ستایلە ناس������راوە لەلایان هەوادارانی خۆی. ئێستا 
تەنی������ا هاوڕێین گفتوگ������ۆی هونەریش دەكەین و 
كارەكانیشی زۆر جوانن، بەڵام رەخنەش هەردەبێت، 
چونك������ە میللەتی ئێم������ە وا راهاتوە دەبێت یەكتر 
بش������كێنینەوە و بێگانە پەرس������تین، بەشێوەیەكی 

گشتی یەكێكە لە گۆرانیبێژە سەركەوتووەكان.
*دەڵێن دەنگت خۆشە؟

-م������ن گۆرانیبێژ نیم، بەڵام گۆرانیش������م وتوە 
ل������ە1988 گۆرانی������م ب������ۆ كوردس������تان وتووە 
لەنەوەدەكان بۆ پێشمەرگە گۆرانیم وتووە، بەڵام 
كاتێك چوومە ئەوروپا وازم هێنا زیاتر كاری 
س������تۆدیوم كرد. حەز لەس������تایلی رۆژئاوایی 
دەكەم. دوو گۆرانیم هەیە یەكێكیانم سەری 

ساڵ وت بە ستایلی رۆژئاوایی.
*چ كارێ������ك دەك������ەی لەكەن������اڵ چوار و 

كۆرەك؟
- م������ن كار ل������ەوێ 

ناكەم كاری میوزیك دەكەم مۆس������یقای تایتل و 
ئێستا خەریكی دۆبلاژكردنی  مۆسیقای رێكلام، 
درمای )جیتاناسم( و تەنیا بۆ كەناڵ چوار كاری 

دۆبلاژ دەكەم، چونكە تەنیا بەوە رادەگەم.
* لەگەڵ هونەرمەدە گەورەكان كارت كردووە؟

دوای������ن كۆنس������ێرتی هونەرمەند تەحس������ین تەها 
مۆس������یقاتم بۆ لێدا، من و زەكەریا بڵند یادگاریم 
زۆر لەگ������ەڵ هونەرمەندە كۆن������ەكان هەیە. زۆر 

موعجبی شەخسیەتی محەمەد جەزا بووم.
* منداڵێكی چۆن بووی؟

-منداڵێك������ی فەقیر بووم، ب������ەڵام كاتێك چوومە 
ناوەن������دی هار و هاج ب������ووم، چونكە لە قوتابخانە 
كە منداڵ������ەكان هەموویان هار و ه������اج بوون دەبا 

منیش وابام.
* دەڵێن رەفزت وەرگرتووە؟ و بۆچی سەرت هەر 

رووتە؟
- منی������ش وەكو هەموو گەنجێك رەفزم وەرگرتووە، 
بەڵام گەر یەكێكم خۆش بووێت خۆم بەش������ێوەیەك 
نیشان دەدەم كە رەفزم پێنەدا. خۆشەویستی خۆشم 

هەیە.
سەبارەت بە س������ەر رووتیش پێموایە بێقژ جوانترم، 
چونك������ە قژم لێنایەت. شەخس������یەتی بژار بێ قژ 

جوانترە هەروەها مەسرەفیشی كەمترە.

لەبەر ناوبانگ كیرا لە مێردەكەی جیابۆوە
ئەس������تێرەی س������ینەمایی بریتانی كیرا نایتلی پاڵەوانی فیلمی )>زا بایرتس أوف ژا 

كاریبیان<( دوای پێوەندییەكی پێنج ساڵی بە هاوڕێیەكەی جیابۆوە.
لەم بارەیەوە باوكی نایتلی بۆ رۆژنامەی )زە سەن(ی بەریتانی وتی: كییرا و رۆبێرت 
فرین������دی ئەكتەر و هاوڕێی جیابوونەتەوە دوای پێنج س������اڵ لە پێوەندی، هەرچەندە 
جیابوونەوە زەحمەت������ە، بەڵام كیرا لەمەودوا گرنگی زیات������ر بە كارەكانی خۆی 

دەدات.
بەپێی سەرچاوە نزیكەكان لە كیرا كە سەروەتەكەی بە 30 ملیۆن جونەیهی 
ئیس������ترلینی دەخەمڵێندرێت ئەو فش������ارە زۆرەی دەزگاكان������ی راگەیاندن 
لەس������ەر هەردووكیان درووس������تیان كردبوو هۆكارێك ب������وو بۆ تێكچوونی 
پێوەندییەكانیان، هەمان س������ەرچاوە ئەوەش������ی راگەیاند كە رۆبیرت زۆر 
رقی لەوەی������ە لەلایەن دەزگاكانی راگەیاندن������ەوە چاودێری بكرێت و 
خەریك������ی گرتنی وێنەكانی بن، بەڵام كیرا ئەمەی پێ ئاس������اییە 
و پێیوای������ە دەبێتە هۆی ئەوەی زیاتر ناوبانگ دەربكات، ئەمەش 
خۆی لەخۆیدا هۆكارێك بوو ب������ۆ تێكچوونی پێوەندی نێوانیان 

بۆیە بڕیاریاندا جیا ببنەوە.

راغیدە پشتگیری لە گرووپی 14ی ئادار 
دەكات و لەدواڕۆژی لوبنان دەترسێ

مەها نەصار: رۆژئاواییەكان زیاتر 
قەدرم دەزانن

بارودۆخی نالەباری سیاسی لە لوبنان وایكردووە كە راگەیاندنكار و هونەرمەندان 
و رۆش������نبیرانیش بێنە نێو باس������ەكان و لایەنگری و دژایەتی خۆیان بۆ لایەنە پێك 
ناكۆكەكان دەربب������ڕن، یەكێك لەو راگەیاندنكارە 
ناودارانەی لوبنان كە بەم دواییە خزایە نێو 
شەلهوب( )راغیدە  ملمملانێیەوە،  ئەم 
ـە كە دەربارەی بارودۆخی سیاس������ی 
لوبن������ان دەڵێت: من پش������تگیری لە 
گرووپی 14ی ئ������ادار دەكەم، بەڵام 
ئەم پشتگیرییەم بەشێوەیەكی كوێرانە 
نییە، چونك������ە من چاو لە هەڵەی 
س������ەركردەكانی ناپۆش������م، هیوادارم 
لوبنان لەم قەیرانە سیاسییەی ئێستا 
دەرب������ازی ببێت ك������ە وڵاتەكەمانی 
خس������تۆتە نێو گێژاوەی������ەك، بەڵام 
هیوادارم لەمەش������دا گەلی لوبنانی 
سەربكەوێت، چونكە ئێمەی لوبنان 
هەر ك������ە لەدایك دەبی������ن هەوای 

ئازادی هەڵدەمژین.
راغیدە ترس������ی خۆی لە بارودۆخی 
ئێستای لوبنان نەشاردەوە و لە دیمانەیەكیدا 
لەگ������ەڵ رۆژنام������ەی )الجری������دە(دا دەڵێ: 
بارودۆخی ئێستا مایەی ترس و نیگەرانییە بۆ من و 
زۆریش لە دواڕۆژی وڵاتەكەم دەترسم بۆیە هەرچەندە 
من زۆر پەیوەس������تم بە وڵات و كەسوكارەكانمەوە، بەڵام 
زۆر جار بیر لە جێهێش������تنی لوبنانیش دەكەمەوە بەهۆی 

ئەو بارودۆخە نالەبارە.

مەها نەصار لە نمایشكاری جلوبەرگەوە ناسراو و دوای ئەوەی سەركەوتنی 
بەرچاوی بەدەس������تهێنا رووی لە كاری نواندن كرد، دەربارەی روو كردنە بواری 
نواندن دەڵێ: هەر لە س������ەرەتاوە هەوڵمدا خۆم تەنیا بە لایەنێكەوە نەبەس������تمەوە 
و ببم بە هونەرمەندێكی گش������تی، بۆیە دەستم بە خوێندن كرد لە پەیمانگای 
هونەرەكانی شانۆ و وای لێهات گۆرانیشم دەوت، ئەمە جگە لەوەی لە بواری 

بالێش چەند كۆرسێكم خوێند.
دەربارەی جیاوازی نێوان دیزاینەری جلوبەرگی میس������ری و رۆژئاواییەكان 
مەها دەڵێ: دیزاینەرە رۆژئاواییەكان زیاتر لە میس������ریەكان دەزانن چۆن سوود 
ل������ە تواناكانی من وەربگرن، زۆر بە وردی دەڕواننە سرووش������تی دەموچاوم كە 
زۆر لە لاتینیەكانەوە نزیكە لەگەڵ پێوەرەكانی لەش������م بۆیە حەز دەكەم كاریان 
لەگەڵ������دا بكەم، كەچی لەگەڵ میس������ریەكان خۆم بە نام������ۆ دەبینم، چونكە 
نمایش������كارەكان باڵایان زۆر بەرز نییە، بەڵام هەس������ت دەكەم لە میسریش ئەمە 

خەریكە دەگۆڕێت. 

میلا: چەندین ساڵ بە یەك چاو بووە
كچە ئەكتەری ئۆكرانی میلا كۆنیس ئاشكرای كرد كە بۆ ماوەی چەندین ساڵ تەنیا 
بە یەك چاو دەیبینی، میلا بە گۆڤاری )كۆزموپۆلیتیان(ی ئەمریكی رایگەیاند: من 

تەنیا یەك چاوم دەیبینی بۆ ماوەی چەندین س������اڵ و كەس������یش بەمەی نەدەزانی، 
ب������ەڵام دواتر ل������ە رێگ������ەی ئەنجامدانی نەش������تەرگەرییەكی 

س������ەركەوتوو هاوێنەیەكیان بۆ چاوم دانا و چاوم ئێس������تا 
دەبینێ.

ش������ایەنی وتنە ئێس������تا میلا لە فیلمی )قازی 
رەش( رۆڵی پاڵەوان دەبینێت و بەم دواییەش 

لە ئەكت������ەری ئەمریكی مكۆلی كالكنی 
خۆشەویستی جیابۆوە.

بڕیار وابوو رۆژی 2011/1/27 فیلمی )دۆڵی گورگەكان-فەلەس������تین( 
لە خانەكانی س������ینەمای ئەڵمانیا نمایش بكرێ������ت، بەڵام دەزگای چاودێری 
هونەری ئەڵمانی رازی نەبوون لەس������ەر فیلمەكە و رێگەیان بە نمایشكردنی 

نەدا.
كۆمپانیای )بڕا( كە بەرپرسە لە بڵاوكردنەوەی فیلمەكە سكاڵایەكی بەرز 
كردەوە بۆ دادگا دژی بڕیاری رێگە نەدان بەم فیلمە، دەزگاكانی راگەیاندنی 
ئەڵمانیاش بڵاویان كردەوە كە ئەم فیلمە دژایەتییەكی ئاش������كرای ئیسرائیل و 
ئەمریكای تێدایە، لەلایەن خۆیانەوە حزبە سیاسییەكانی ئەڵمانیا رایانگەیاند 
كە نمایش������كردنی ئەم فیلمە مایەی ش������ەرمەزارییە، شایەنی وتنە ئەم فیلمە 

باس لە مامەڵەی ئیسرائیلییەكان دەكات لەگەڵ فەلەستینییەكان.
سەرچاوە ماڵپەڕی اخبار العالم

ئەڵمانیا رێگە بە نمایش كردنی )دۆڵی 
گورگەكان- فەلەستین( نادات

جۆلیان مۆر ئافرەتی ساڵی 2011
زانكۆی  ل������ە  دراما  یان������ەی 

كە  ئەمریكی  هارڤ������اردی 
)هاستی  بە  ناس������راوە 

بۆدنگ تیاتریكالەر( 
ك������ە  رایگەیان������د 
مۆری  جۆلی������ان 
ئەكتەر  خانم������ە 
بۆ  هەڵبژاردووە 
ئافرەتی  خەڵاتی 
 2011 س������اڵی 
ئەم  س������اڵانە  كە 
پێشكەشی  خەڵاتە 
ئافرەتێكی دەكات.

بۆنەیەوە  بەم  هەر 
خەڵاتێك������ی تایبەتی 

جۆلیان  بە  پێشكەشی 
كرد لە هۆڵێكی حەرەمی 

تا  جۆلیان  ناوبراو،  زانكۆی 
ئێستا رۆڵی پاڵەوانی بینیوە لە 

چەندین فیلم������دا لەوانە )زە ئەزەر، 
كاتژمێرەكان، و فار فرۆم هیڤن، و 

شایەنی  سەلامەتن(  منداڵەكان 
باسە س������اڵی رابردوو یانەی 

ناوب������راو خەڵاتی ئافرەتی 
س������اڵی پێشكەش بە ئان 

هاساوای كرد.

چۆپی )بە قوربان( كلیپ دەكات
خانم������ە هونەرمەند چۆپی فەتاح خەریكی تۆماركردنی كلیپی گۆرانی )بە قوربان(، 
كە یەكێكە لە گۆرانییەكانی هونەرمەندی نەمر عەلی مەردان و یەكێكە لە گۆرانییەكانی 

بەرهەمی مەقاماتی خانمە هونەرمەند چۆپی.
ئەم كلیپە لەلایەن كەناڵی )كورد یەك(ـەوە كاری بۆ دەكرێت كە لە دەرهێنان و وێنەگرتنی 
س������امان عەدنان و مۆنتاژی لەلایەن كاروان زامدارەوەی������ە، دیمەنەكانی ئەم كلیپە لە قەڵای 

دێرینی شاری هەولێر گیراون.

 شانۆگەری لەچاوتروكانێك
نمایش دەكرێ

لەنوێترین كاری خۆیداو وەك یەكەم نمایش������ی 
س������اڵی نوێی 2011ی بەڕێوەبەرایەتی گش������تی 
رۆش������نبیری و هون������ەر- بەڕێوەبەرایەتی هونەری 
ش������انۆی هەولێر ش������انۆگەری لەچاوتروكانێك لە 

دەرهێنانی محەمەد جەمیل نمایش دەكرێ.
ئەم شانۆگەرییە كە لە ئامادەكردن و دەرهێنانی 
هونەرمەند محەمەد جەمیلەو هەریەك لە«دلڤین 
موحسین، س������ایە حوس������ێن، رۆژین« تێیدا وەك 
ئەكتەر بەش������دارن، بڕیارە لە سەرەتای مانگی 2 

نمایش بكرێ.
تایبەتدا محەم������ەد جەمیلی  لێدوانێك������ی  لە 
وت������ی«دوای ماندووبوونێك������ی زۆر  دەرهێن������ەر 
بڕیارە لە س������ەرەتای مانگی شوباتدا شانۆگەری 
لەچاوتروكانێ������ك لە هۆڵی گەلی ش������اری هەولێر 

نمایش بكەین.
شانۆگەرییە  وتیش������ی«ئەم  جەمیل  محەمەد 
دەقێك������ی جیهانیی������ەو خ������ۆم كاری ئامادەكردنم 
بۆی ئەنجامداوەو لەگ������ەڵ رووداو واقیعییەكانی 
كوردستان گونجاندوومە، هەروەك كۆمەڵێك شتی 

نوێ لە نمایشەكە دەبینرێ«.
شایانی باسە ئەم شانۆییە دەبێتە یەكەم نمایشی 
شانۆیی فەرمی بەڕێوەبەرایەتی هونەری شانۆی 

هەولێر كە لە ساڵی تازەدا نمایش بكرێت.

مانۆ خه‌لیل باخچه‌كانی به‌هه‌شت ده‌باته‌ به‌رلین

فیلمی دیكۆدرامی باخچه‌كانی به‌هەش������ت 
ل������ه‌   «“Our garden of Eden
ده‌رهێنانی مانۆ خه‌لیل، به‌ش������داری له‌ 61مین 
نێوده‌وڵه‌تی  س������ینه‌مایی  خولی فیس������تیڤاڵی 

به‌رلین ده‌كات. 
مان������ۆ خه‌لی������ل ده‌رهێن������ه‌ری رۆژهه‌ڵاتی 
كوردستان له‌لێدوانێكدا راگه‌یاند: نوێترین كارم 
فیلمێك������ی دیكۆدراماییه‌و وه‌ك یه‌كێك له‌فیلمه‌ 
به‌ش������داره‌كانی خولی ئه‌مس������اڵی فیستیڤاڵی 

سینه‌مایی به‌رلین هه‌ڵبژێردراوه‌.
له‌به‌ش������ی  ئ������ه‌م فیلمه‌  مان������ۆ وتیش������ی: 
چێژوه‌رگرتن له‌و فیس������تیڤاڵه‌دا نمایشده‌كرێت، 
روونیشیكرده‌وه‌ كه‌ ئه‌م به‌شه‌ چه‌ند مه‌رجێكی بۆ 
له‌ئاستێكی  فیلمه‌ به‌شداربووه‌كان هه‌یه‌، ده‌بێت 
هون������ه‌ری به‌رزدا بێت، چاره‌س������ه‌ری بۆ پێكه‌وه‌ 
ژیان������ی مرۆڤایه‌تی هه‌بێت به‌تایبه‌تی له‌ڕووی 
پێوه‌ندی مرۆڤ به‌ژینگ������ه‌وه‌، هه‌روه‌ها ده‌بێت 

خواردن له‌ فیلمه‌كه‌دا بوونی هه‌بێت.
ئاماژه‌ی بۆ ئه‌وه‌ش������كرد ساڵانه‌ )10( فیلم 
بۆ ئه‌و به‌شه‌ هه‌ڵده‌بژێردرێن و له‌ هۆڵی شانۆیی 
مارتن-گروبیوس- باوس، نمایش ده‌كرێن و دواتر 
بینه‌ران ئه‌و خواردنه‌ ده‌خ������ۆن كه‌ له‌فیلمه‌كه‌دا 

بوونی هه‌بووه‌.
ئه‌م فیس������تیڤاڵه‌ به‌ به‌شداری چه‌ندین فیلم 
له‌ چه‌ندین وڵاتی جیهانی و به‌نمایش������كردنیان 
له‌چه‌ندین به‌ش������ی جۆراوجۆر له‌فیس������تیڤاڵدا، 
ل������ه‌ 10-20 ش������وبات/ فبرایه‌ری ئه‌مس������اڵ 

به‌ڕێوه‌ده‌چێت.
شایانی باس������ه‌ فیلمی باخچه‌كانی به‌هه‌شت 
دوای ئه‌وه‌ی پارس������اڵ بۆ م������اوه‌ی 17 هه‌فته‌ 
له‌هۆڵ������ه‌ س������ینه‌ماییه‌كانی سویس������را و چه‌ند 
كه‌ناڵێكی جیهانی نمایش������كرا، توانی خه‌ڵاتی 
س������ینه‌مایی بێرن بۆ ساڵی )2010( به‌ ده‌ست 

بێنێت.

	 لە فیلمەكانی فیستیڤاڵی قاهیرەی سینەماییدا

كوڕی بابل فیلمێكی كوردییە بە عەقڵی عارەبی
س������ینەماكاری لاو محەمەد دەراج������ی هونەرمەندێكی 
عەرەبی عێراقیە لە وڵاتی هۆڵەندە دەژی سێ فیلمی 
داستانی درێژی هەیە، لە دوای ئەحلام، خۆشەویستی 
جەنگ ش������ێتی فیلمی دووەمی ب������وو، كوڕی بابلیش 
دواین فیلمی ئەو دەرهێنەرەیە. لە فیستیڤاڵی قاهیرەی 
س������ینەمایی خەڵات������ی س������یناریۆی بەنیوەیی لەگەڵ 

فیلمی لوبنانی )گوللەی وێڵ( بەدەست هێنا.
 فیلمەكە بەرهەمی س������اڵی 2009یە، چەندین وڵات 
لەبەرهەمهێنانی ئەم فیلمە بەش������داریان كردووە، لەوانە: 
عێراق، میسر، ئیمارات، هۆڵەندە، فەرەنسا، بەریتانیا. 
لە فیستیڤاڵی بەرلین خەڵاتی رێكخراوی لێبووردەیی 
نێودەوڵەتی بەدەست هێناوە، بەپێی سایتی ئیلاف فیلمەكە 
پاڵێوراوە بۆ ئۆس������كاری 2011. فیلمی كوڕی بابل 
لەسەرەتا تا كۆتایی كوردییە، جگە لەو دواندنانە نەبێ 
كە چەند كارەكتەرێكی عەرەب لە رەوتی چیرۆكەكەدا 
بەش������دارن. فیلمەكەلە رووی ستایلەوە، فیلمی رێگایە 
لایەنی داستانی و دیكۆمێنتی لەخۆی دەگرێ.    

لەبەر سێ هۆی سەرەكی: چیرۆكەكە، ناوی فیلمەكە، 
ش������ێوازی فیلمەكە، س������ینەماكاران و نووسەرانی ئەم 
بوارەی كوردس������تان پێویستە بەشدار بن لە گۆڕینەوەی 

بیروڕا لەگەڵ سینەماكاران و رۆشنبیرانی عەرەب.
پوختەی فیلمەكە بەم شێوەیە: ئەحمەدی دوانزە ساڵان 
)یاسر تالب( باوكی لە دوای جەنگی دووەمی كەنداوەوە 
بێسەروشوێنە، دوای رووخانی رژێمی دیكتاتۆری، بۆ 
دۆزینەوەی ئیبراهیمی ب������اوك؛ گوایە لە بەندیخانەی 
ناس������ریە بینراوە، لەگەڵ داپیرەی، )ش������ازاد حوسێن( 
دایكی باوكی دەكەونە رێ. ئەوان دوای دەردەسەریەكی 
زۆر، هیچ نادۆزنەوە، داپیرە دوای ئەوەی لەو سەربازە 
عەرەبە )بەش������یر ئەلمەجید( دەب������ووری كە بەناچاری 
بەشداری لە تاوانەكانی رژێمی سەدامدا كردووە، لە بەر 
دەرگای عەش������تار لەناو پیكابێك كۆچی دوایی دەكا، 
ئەحمەدیش بەهەناسەو چاوی پڕ لە گریان بەهەرچوار 

لای خۆی دەڕوانێ، فیلمەكە تەواو دەبێ.
فیلمەكە ن������اوی )كوڕی بابل(ـ������ە، دەرهێنەر محمەد 
دەراجی لە كۆڕی رەخنەیی فیستیڤاڵەكە، راشكاوانە 
وتی: هەموو عێراقیەكان بەبی جیاوازی كوڕی بابلن. 
ئەو قس������ەیەی دەرهێنەر لە س������ایتەكاندا بڵاوكرایەوە، 
تاوەكو ئەم������ڕۆش بێدەنگی لەو قس������ەیەی دەرهێنەر 

كراوە. 
راستیەكەی فیلمەكە پڕە لە هەستی مرۆڤانە، زۆریش 
بە راس������تگۆیی ئازاری ئەو دایكانەی دەردەبڕی كە 

كوڕەكانیان بزرن.
ئەو هەستی پڕ لە راستگۆیی فیلمەكە؛ رێگەی بەمن 
ن������ەدا، رەخنە لە فیلمەكە بگ������رم، ئەگینا دەبوایە من 
یەك������ەم كەس بم، بە بین������ەران و دەرهێنەر بڵێم: ببوورە 
ئێمە كوڕی بابل نین، ئێە سەر بە شارستانیەتێكی زۆر 

جیاوازین، لاریشم لەوە نییە، ئەگەر بابل وەكو سیمبۆل 
بۆ ناوی ئێ������راق بەكار هاتبێت، چونكە لە راس������تیدا 
فیلمەكە ل������ە رەوتی چیرۆكەكەیدا بەهیچ ش������ێوەیەك 
ئام������اژە بەوە ناكات ك������وردەكان بابلی بن، گێڕانەوەی 
چیرۆك لەلای������ەن داپیرەی ئەحم������ەدی كورد، هەمان 
وێنەی داپیرەیەكی عەرەبە بۆ نەوەكەی، دەرهێنەر ئەو 
خەیاڵەی لە رێگەی دایكێكی كورد بۆ ناونیش������انی 

فیلمەكەی وێنا كردووە. 
مردن������ی داپیرە لەبەردەم دەرگای عەش������تار لە رووی 
س������تاتیكای س������ینەماوە زۆر قووڵ ب������وو، لە رەوتی 
ش������ێوازی فیلمەكەش، وەكو فیلمێكی رێگا لۆژیكی 
تێدای������ە. لە ب������ەر ئەمە من ئەو مافە بە ناونیش������انی 

فیلمەكە دەدەم.
 عێراقی������ش وەكو وڵات لە جیهاندا بە شارس������تانیەتی 
بابیلۆن ناس������راوە، لەو گۆش������ە نیگایەوە دەكرێ ئێمە 

فیلمی كوری بابل بە فیلمی خۆمانی بزانین. 
 فیلمەكەمان ئێس������تا بۆ خەڵاتی ئۆس������كاری فیلمی 
بیانی لە ئەمریكا پاڵێوراوە، كەواتە ئەركی رۆشنبیرانی 
كوردی ئ������ەم ب������وارە هونەرییە قورس������تر دەكەوێتەوە، 
پێویستە ش������وێن پێی فیلمەكە بكەوین، كورد قسەی 
خۆی هەبێ لەو رێورەس������مانەی كە فیلمەكەی تیادا 
نیشان دەدرێ. دەبێ بەبینەرانی ئەوفیلمە بڵێین: كورد 
نەوەی بابلیەكان نین، ئێمە س������ەر بەشارس������تانیەتێكی 
زۆر جیاوازین، بەڵام لاریم������ان لەوە نییە ئەگەر تەنیا 
وەكو سیمبۆل، پێناس������ەی عێراقی پێبكرێ هەرچەندە 
بیروڕای جیاواز هەیە دەڵێت: شارس������تانیەتی بابیلۆن 

شارستانیەتێكی عارەبی نییە. 
نكۆڵ������ی لەو راس������تیە ناكرێ، زۆرب������ەی عەرەبەكان 
بە شارس������تانیەتێكی عەرەبی  بابلی  شارس������تانیەتی 
دەزانن، ئێمەش ناتوانین ئەو مافە لەوان بس������ەنینەوە، 
بەڵام دەتوانین پێیان بڵێی������ن، ئێمە بابلی نین. بابەتی 
فیلمی كوڕی بابل كێشەی مرۆیی كوردە نەك زەوی. 
دەرهێنەر لە رێگەی ناوی فیلمەكەو، كۆچی دایكی 
ئیبراهیم لەبەردەم دەرگای عەشتار، ئێمە ناچار دەكات 
بچینە ناو ئەو دیالۆگەوە. دەبێ زۆر وریا بین هەستی 
ئ������ەو هونەرمەندە بریندار نەكەی������ن. دەراجی فیلمێكی 
كوردی زۆر جوانی داهێناوە، ئازاری كوردی بەرجەستە 

كردووە، هەر بەزمانی كوردیش نمایش دەكرێ. 
بینەری كورد هەر كە فیلمەكە دەبینێ ناونیشانەكەی 
ب������ە بیردێت������ەوە دوچ������اری ناكۆكی دەب������ێ، ئینجا 
لە گۆڕین������ەوەی بیروڕا پێویس������تە رەچ������اوی جۆرە 
عەقڵانیەتێك بكرێ دووربێ لە هەڵچوونی هەس������ت و 
سۆزی نەتەوەیی، بۆ ئەوەی هونەرەكەو هونەرمەندەكە 
لەدەس������ت نەدەین. دۆخێ������ك نەخوڵقێنی������ن رۆحیەتی 
توندڕەوانەی تێدابێت، لە ئاكامدا دۆس������تەكانمان لەو 

بوارە هونەریەدا لەدەست بدەین. 

موحسین محەمەد


